Кыргыз Республикасынын Өкмөтүнүн 2021-жылдын 8-февралындагы № 35 «Кыймылдуу мүлккө карата милдеттенмелерди (келишим боюнча) аткаруу боюнча талап укугун каттоо маселелери жөнүндө» токтомуна өзгөртүүлөрдү киргизүү жөнүндө»
Кыргыз Республикасынын Министрлер Кабинетинин токтомунун долбооруна

НЕГИЗДЕМЕ-МААЛЫМКАТ

1. Максаттары жана милдеттери
Ушул Кыргыз Республикасынын Өкмөтүнүн 2021-жылдын                    8-февралындагы № 35 «Кыймылдуу мүлккө карата милдеттенмелерди (келишим боюнча) аткаруу боюнча талап укугун каттоо маселелери жөнүндө» токтому Кыргыз Республикасынын Министрлер Кабинетинин токтомунун долбоору «Кыргыз Республикасынын Өкмөтү жөнүндө» Кыргыз Республикасынын конституциялык Мыйзамынын 10 жана 17 беренелерине ылайык, ошондой эле «Күрөөлөр жөнүндө» Кыргыз Республикасынын Мыйзамынын 3-беренесине ылайык келтирүү максатында иштелип чыккан. 
2. Баяндоочу бөлүк
2021-жылдын 24-мартында Кыргыз Республикасынын Президенти тарабынан «Кыргыз Республикасынын айрым мыйзам актыларына («Күрөө жөнүндө» Кыргыз Республикасынын Мыйзамына, Кыргыз Республикасынын Граждандык кодексине, Кыргыз Республикасынын Бузуулар жөнүндө кодексине) өзгөртүүлөрдү киргизүү тууралуу» Кыргыз Республикасынын Мыйзамына кол коюлган. Аталган мыйзам менен,  ошондой  эле «Күрөөлөр жөнүндө» Кыргыз Республикасынын Мыйзамынын 3-беренесине өзгөртүү киргизилген, ал эми ага ылайык «ыктыярдуу» деген сөз алып салынган.   
Ошону менен бирге, жогоруда белгиленген мыйзамдын 4-беренесинде Кыргыз Республикасынын Өкмөтү өзүнүн чечимдерин алты айлык мөөнөттө «Кыргыз Республикасынын айрым мыйзам актыларына («Күрөө жөнүндө» Кыргыз Республикасынын Мыйзамына, Кыргыз Республикасынын Граждандык кодексине, Кыргыз Республикасынын Бузуулар жөнүндө кодексине)» Кыргыз Республикасынын Мыйзамына ылайык келтирсин деп белгиленген.

Ошондой эле, «Кыргыз Республикасынын ченемдик укуктук актылары жөнүндө» Кыргыз Республикасынын Мыйзамынын 6-беренесине ылайык  ченемдик укуктук акт өзүнөн жогору юридикалык күчкө ээ болгон ченемдик укуктук актыга каршы келбеши керек.
Жогоруда көрсөтүлгөн мыйзамдын 4-беренесине ылайык Кыргыз Республикасынын Өкмөтүнүн токтому - өзүнөн жогору юридикалык күчкө ээ болгон ченемдик укуктук актылардын негизинде жана аларды аткаруу үчүн Кыргыз Республикасынын Өкмөтү  тарабынан кабыл алынуучу ченемдик укуктук акт.
Кыргыз Республикасынын мыйзамдарынын талаптарына ылайык келтирүү жана «Кыргыз Республикасынын айрым мыйзам актыларына («Күрөө жөнүндө» Кыргыз Республикасынын Мыйзамына, Кыргыз Республикасынын Граждандык кодексине, Кыргыз Республикасынын Бузуулар жөнүндө кодексине)» Кыргыз Республикасынын Мыйзамынын 4-беренесин ишке ашыруу ошондой эле мыйзамдардын коллизияларын жоюу максатында ушул токтом долбоорун кабыл алуу зарыл.
3. Мүмкүн болуучу социалдык, экономикалык, укуктук, укук коргоочулук, гендердик, экологиялык, коррупциялык кесепеттердин божомолдору
Өкмөттүн буйругунун ушул долбоорун кабыл алуу социалдык, экономикалык, укуктук, укук коргоочулук, гендердик, коррупциялык терс кесепеттерге алып келбейт.
4.
Коомдук талкуунун жыйынтыктары жөнүндө маалымат
«Кыргыз Республикасынын ченемдик укуктук актылары жөнүндө» Кыргыз Республикасынын Мыйзамынын  22-беренесине ылайык токтомдун долбоору коомдук талкуудан өтүү үчүн Кыргыз Республикасынын Өкмөтүнүн расмий сайтына жана Кыргыз Республикасынын ченемдик укуктук актылардын долбоорлорун коомдук талкуулоонун бирдиктүү порталына жайгаштырылат.  
5.
Долбоордун мыйзамдарга ылайык келүүсүнүн анализи
Сунушталган Мыйзамдын долбоору колдонуудагы мыйзамдардын ченемдерине, ошондой эле, Кыргыз Республикасы катышуучу болуп саналган мыйзамда белгиленген тартипте күчүнө кирген эл аралык келишимдерге карама-каршы келбейт.
6. Каржылоо зарылдыгы жөнүндө маалыматы

Ушул токтом долбоорун кабыл алуу республикалык бюджеттен кошумча финансы чыгымдарын талап кылбайт.
7. Жөнгө салуучулук таасирине талдоо жүргүзүү жөнүндө маалымат
Кыргыз Республикасынын Министрлер Кабинетинин токтомунун долбоору жөнгө салуучу таасирди талдоого жатпайт, себеби ишкердик ишти жөнгө салууга багытталган эмес.

